
Kache’tust ni pitsil ts’ajijo’b 5

Kache'an

inba Jun ta titsijkdn adti por anég, k’a achen pisil tsik i

tsik muk’, k’a akine’ chuxuné ya’an tan uk’ajalin otro
jentejo’b, k’a ka ané, yo ukinero’b sik i uts’ibino’b ut’ano’b ti
yokot’an. Jinbd junda ya’an tamd noj Mudulu Akichentsik i
ts’ib tikt’an. Yokot’an Kopdse K’in.

Tama jinba k’inbitd, ai’kintik kachikanbd ts’ibi’ juno’b ta otro
t’ano’b ke upéte uk’enesan ni kultura tan kina’ kajla, k’a, t'o

nuk ts’ibi’ ts’ajijo’b akine’ kache’ ya’ano’b tikuxle’ i kache’an

ukultura k’a t’o jinijo’b uyute rekonose t’o upéte jentejo’b tan
kina’ kajla. Jindaro’b ni nuk na’ ts’ibi’ ts’gjijo’b: ch’upin ts’qji,
yina’tan chune, pitsil ts’qjijo’b, ts’ibi’ ts’aji ta ch’e’ ak’ajalin,

luke uts’ajkinte, i otrojo’b.

Ya’anonla kirbénet ke atsike’ kachikanbd ratu a Jun ta
titsijkan, k’a ka’ini, achen se’p i uts atsik jun te’ awolin, k’a
akine’ kache’ axé titsik ka’an kachikanbd puntujo’b i k’a ak’iye’
uts te’ achen jinbd tsik k’a t’o jindd yaxé akine’ kache’ uyute

ni sik i k’a achen uts ni sik tan at’an.

iAkolint’oko’b akine’ uts ni tsik!




et A
6 Akichentsik i ts’ib tikt’an. Yokot’an Kopdse k’in

Ut'u’b Iljmali’*

Ya’anon t'o tikinti’i
bénon unli’b jd,
bénon ta kuch’en
tan unp’é sisik t'u’b.

Ybénon ta kuch’en
tan unp’e t’u’b xoyod uti’,
xoy6 uti’ ka’ achoj
kipitsil ljmaly’.
Uts’ibi, uts’ibi kK’ay i uk’iyé’
Marcelo Cupul Rosado

Uts’ibi ti yokot’an:
Manolo Pérez Salvador

INDEMAYA. Yaax ketlamil maaya k’aay. Disco producido
por-el Instituto para el Desarrollo de la Cultura Maya
del Estado de Yucatdn (Indemaya), 2003.



Mut t’o uchichik jop’d
tan utinxina te’ilte’
k’ay de luke achen uk’e’nan.

Uch’ije ayich’ tan ik’

ka” uchén k’ayo’b nuk muto’b;
tuyo’ aluk’up abisdan k’in chichik,
apichjut tiltiina ka’ k’ak’.

T’o bo’oyo’b ke atotoj chinén ka’ te’e
achen awotdt ta apixan.

Uts’ibi ti yokot’an:
Manolo Pérez Salvador

* INDEMAYA. Ydax ketlamil maaya k’aay.
Disco producido por el Instituto

para el Desarrollo de la Cultura Maya
del Estado de Yucatdn (Indemaya), 2003.




Untu na’ ijmayat’an®

Kuneé, kuneé uchen uk’e chikch’ok,
kuneé, kuneé jechén tikirintinte,

kuneé, kuneé chune awo kich’ok,
kuneé, kuneé akiré’ k’a ya’anet t’o jits’o.

Untd na’ ijmayat’an te’ uyubin
jmay y
k’a ya’an ti uk’e uch’ok ke ya’an ch’d’q,
yuxé ukirintdn, yuxé umek’e’,
yuxé uts’dts’un, uyik’e’ ti buk’d i
t’o uch’gjaljin utik’é” uk’iyé’.
Uts’ibi, uts’ibi k’ay i uk’iyé’
Wilfrido Dzul Tzakun

Uts’ibi ti yokot’an:
Manolo Pérez Salvador




Ni choj*

Jan tirén tan kichoj,

jan tiron kik’ajé’ kipa’ ixim;
akitisi tuch’ub ixim

ta achén apa’ wai.

Jan kitisi, jan kitisi,
jan kitisi unlip’” bek’;
akitisi k'a ané

ak’uxé ni juch’ub bek’,
akitisi k’'a ané ak’uxé’
ka’ juch’ub bek’.

Uts’ibi ti yokot’dn:
Manolo Pérez Salvador




Pitsil ka’b

Ya’ kuxudjon tan tikiw ka’b, tan kipitsil ka’b, ko pt’kan cha’chikone,
tunik’i ya’ pik’i kipa’ ixim, ya’chi pik’i kipa’ ardnxax i kipa’ ja’aso’b,
kit’ok ulotinon kipik’e’, uné ya’ pik’i upa’ seboyin i upa’ chumpdach’,
tan kika’b t'6ko’b. Kich’okajld’ t'6ko’b ukini patdn, ya’ pik’i uk’a
cha’ték i uxték ich i oj, t’o ni pik’ib tan ka’b akipa’sént’éko’b ta
kikuxtét’oko’b, kaini akikuxtet’dko’b tan jinba kdjda.

Uchi: Pascual Sanchez Gomez
Uts’ibi ti yokot’an:
Manolo Pérez Salvador




Untu ch’ok xiok ijchok’™

ljkati apinkibi tan familia tsotsil, te’ updse k’in mach uchiné

i mach uché ximbd peru dak’ib, ni untd mach uch’t tuk’ajalin,
kache’dd uchén chdnin i ximbd sin ke yirik. Mach yaja t’o
ufamilia ulqj jits’éo’d’, uyirijob ke yuxé utsimséno’b to jits’o

te’ koxé uyiktdnob tan unp’é no junp’er suk otot. ljkati, mach
yo chimik ixuk’a ya’an tuyajts’e untu ixik, peru ufamilia idale
uyiré’ ke yuxé utsimséno’b t'o jits’é. ljkati yo uch’imblenubd t’o
updpo’b peru uyiri k'a mach ni’yd kuxté ixuk’a achimi.

Uts’ibi ti yokot’an: Manolo Pérez Salvador

. * Maria Rosenda De la Cruz Vdzquez. Reflejo y vida
de nuestras palabras, Chiapas, CELALI, 2004, p. 17.




T’o uk’ib ni ch’ok xidk ujilé ni k’ajalin
ta noxi’nd i unoxi’pdp ke uxé wuk’intlesdn tan kiji.

T’o uk’ajalin ni noxi’ixik ujilé t’o chichik puy ni pixdn, i upéte
familiajo’b u jilé t’o puyo’b ik’suldn, ni ch’ijka’b ujilé t’o puy
k’inpakdn.

Ujilé t’o puy puld te’ t'umt’'umnd upixdn untud xidk, t’o puy
ik’ pok’an te’ t'umt’'umnd upixdn ij ch’'upim.

Ni tiempu uyoché sin buya tan uydk’o cha’tu xiktako’b i utik’é
t’ibojo’b tan ip’té’ asta kaxtijunda.

Uts’ibi ti yokot’an:
Manolo Pérez Salvador

* Ruperta Bautista Vdzquez.
“Bordadoras”, en Vivencias, Chiapas,
CELALI, 2004, p. 78.



ljdéli™

Si ljdéli’ ubixé t’o otro yinik,
akixé kisdakin ti ka’b i tan ja’;
si tan ja’, tan noj jukd’b ta buya,

si tan ka’b, tan unp’é ximbili’b ta soldau.

(Cha’lem)

| si kiné achimon bajka dnon,
i si kibiklé ukijé tan iskirk’ab;
ljdéli” por kipaplaj akirbénet,
ke t’o ajut bixiket auk’tdnon.

Si ljdéli’ yolik ke jit’okesan,

si 1jdéli’ yolik ajné ka’ kiyoj it’ok;

i kimimbén uch’ok pik t’o pitsil puy,
ta kibisdn tan noj kamién tan
uyotot nuk soldau.

Uts’ibi ti yokot’an
Manolo Pérez Salvador

* http://usuarios arcys.es/Juancho/Letras/Adelita.html. Consulta
realizada el 2 de junio del 2005, a las 14:30 h (Arreglos y
adaptacién Juancho Ruiz/Pentamusic).




Pitsil k’'ajalin™

Uyirkan, ke si majni ak’ilé ximbd te’ abixé tan unts’it bij, mach
uts jiliket tu ti’ ni bij, k’a ka’ini ubisanet nukaj ch’ujo’b, ixuk’a k’ini
ke ochiket 20 métrujo’b, k’a ya’i yuxé ukirintdnet uyumo’b ka’b.

Mach uts t'ibik nuk xitikch’oko’b tuni aranxax, k’a machaxi ti
ajné uts ujuto’b.

Mach uts ajule’ cha’chikoné tan ch’en, k’a te axé tichimo yaxé
apa’sen upéte luke ajuli.

Uts’ibi ti yokot’an:
Margarito de la Cruz Pérez

——(—

4350 = DGEL. Libro de literatura en lengua Maya
de Campeche, Quintana Roo y Yucatan.
Primaria, Direccion General
de Educacién Indigena, 2004, p. 28.



Pitsil k’'ajalin™

Uyirkan, ke mach uts ke untud térom xidk uk’uxbén uyok
na’piyo’, k’a te’ yuxé tilétojan, yuxé ulaj lachin una’ ujit’ok.
Mach uts ke untd ch’oxiok uk’uxe’ waku’ jut te’, ka’ ja’as, dbin i
uaya; si machuné te’ k’axik i xik ti ajné ubijch’ék, yuxe tipinkibin
waku’ ubijch’oko’b. Jitubd, sema’ t’ibir xiktdko’b uk’uxe’ob nuk

waku’ jut te’.

Si untu ixik o yinik yuyi ke sis uk’ib, mach nits’lek ka ya’an ti sdjkan
upichili chitdm; k’a machaxi titak’an uts, k’a yuxé tikijo tik’im.

Uts’ibi ti yokot’an: Margarito de la Cruz Pérez

* DGEL. Libro de literatura en lengua Maya de Campeche, Quintana Roo y Yucatadn.
Primaria, Direccién General de Educacién Indigena, 2004, p. 28.

K'ux pixina i tiwa*

Te’ untu chokajlo’ puru k’ux upixan, machyé alds ni k’ux,
akiré’la k’a k’ojé i ya’an t’o aj lumbris. Jin uye’bénonla i te’
ya’anonla t’o ajlumbris k’'a warre ak’uxé’la cha’chikdne ke
mach pokd i che’chi k’a kik’uxéla tsajila, si mach kolinla k’a
k’ojoldkonla t’o a lumbris, uts kuch’énla uyi’ ni ajpasote.

Uyute t’o unp’€ litru de ja’, uyi’kdn ti I6ke unp’é ratu i te’ jan
l6ki uyuch’kén unlip” mach unp’é k’in anteke xikonla tik’ux.
Uyuch’kdn por unp’é¢ semana. Si uxupé tiuch’kdn por unp’e
semana, majni’xi tiajné nukaj lombriso’b tan kinik’la.

Uchi: Juan Nanez Lépez
Uts’ibi ti yokot’an: Manolo Pérez Salvador

* Elisa Ramirez Castaneda (compiladora). Creencias, dolencias y remedios,
coleccién Hacedores de las palabras, México, CONAFE, 2001, p. 42.



Najajo’b

Akichinikibd tan ajut,
akich’i kijik’a t’o uyuts’u ati’,
[xuk’a ya’anon t’o ané.

Ap’ixén tan noj najq,

majni’dnet, mach ajnét yd’i,

akiri yile asta iski ka ya’an ti buts’in
ko yute upéte najg,

jinba lau ka kipojlénet,

jinba ldu ke ya’dnet,

akiyilela unté’, akipojlila ka kikuxtéla,
akuch’ila ta uné.

Akichinikibd tan ajut,
akich’i kijik’a t’o uyuts’u ati’,
[xuk’a ya’anon t’o ané.
Uchi: Isaac Esaid Carrillo Can

Uts’ibi ti yekot’an:
Margarito de la Cruz Perez




Puru pisi upisil ch’ib achoj, te achen se’né
a’bénon kik’ajti’in kache’ uk’oté ni ja’ ti
ka’b tan Quintana Roo; ajut tiltiing

ka’ kipixdan, k’a jinuyik’é

ni tse’né te’ akichinénet.

Ats’aji upa’sbénon kijik’a te’
akubin, k’a uchen tiltilné tijkak’o.
Te’ akichinénet, akiré k’a ni mundu
ujtbe’ubd tijkdk’o

Te’ atiré tij kajts’é, akichen senti kache’

ulaj tulmesdnuba kok, asta kipam, puru tikiw kc:
kipapla k’in; machuk’ewa, upéte k’in

ko kichinénet pisil ixik.

Tan kich’ich’¢ unumé apisilan,
tan kik’ajalin unumé upitsil ch’ib acho.
Kipixdn mach uytubin uts’'ubdn te uk’ajti’inet.

* Francesc Ligorred Perramon. Las voces de la escritura. U Mayathanoob Ti Dzib, Mérida,
Ediciones de la Universidad Auténoma de Yucatdn, 1997, p. 296.



Uk’ajba k’us

Ajni puru duru ajnék tak’in tubd nukaj tsotsilo’b, ke ya’ kajdjo’b
tan munisipiu uk’dba’ Na’te’e, Simojovel i ti Witiupan,
uptk’é’ob ni k’us, jinupatdn ni yiniko’b ke ya’ kajdjo’b ya’i.

Te’ jan yiri k’in ta tich’uch’kdn ni tikin yop k’us, ni xiktdko’b
ulotin uyit’dko’b uch’dchun ni yop k’us ixi puru pisitdk, kaini
uchen patdno’b ni yiniko’b i xiktdko’b jinba k’inda, ya ke jinba
k’in jini, warre uyik’é pik’ibi ni ka’b.

Ba’a jinba kdjo’b upi’kdan kafé, upi’kan ja’dso’b k’a ajnék
tak’in ta ni yiniko’b, pik’bita de ixim i bu’u jin
upatdno’b ta ti kuxléjo’b machunp’e K’in.

Ucht:

Pascual Sanchez Gomez.
Uts’ibi ti yokot’an:
Manolo Pérez Salvador



Luke a tsijbintik*

Noxi’pdp ke majch’an usapdtu
lotinon kichen ximbd pan tuno’b,
ton ch’ixilé ni pinkibdg;

ye’bénon chune uyiré’ ni k’ay

ta ni imiyo’b i drpajo’b.

Ko kichinén luke mach kichinég,
kdts’un luke mach kuts’q,

kipojlén ni bij tu tojd
k’a ajnék tiximbd ni bono’ k’ajalino’b.

Noxi’pap ke ulaj jilé’ ni yajté

irbénon kdache’ uchén tiltilné ni kit’an,
kache’ pisileskak t'o mut ni bijo’b;
kintesdnon chune uyiré’ ni najdjo’b,
che’chi ajnékon sin bdk’it ni’ bik’tdkon.

iMach ko kolobdkon sin kipap ni’ kina’!
Noxi’pdp, ikolobesbénon ni axolté’ ka’ ak’ajalin!

Uts’ibi ti yokot’an:
Manolo Pérez Salvador

* Adriana del Carmen Lépez Sdntiz. Jalbil k’opetik. Palabras tejidas,
Chiapas, CELALI, 2005, p. 35



K'ay ta kikajla*

Ba’a akik’iybén kikaj
porke ya’i apinkibfi

nt kiji’ pit naja

i ni k’in tan aiskir ka’b
uchinon kdache’ ach’ijon.

Pitsil ka’b, ka

ch’iji kipdpo’b te’ a
tuts’i ni k’in

che’chi kiné uchindn
kache’ akichi angre.

Kikaj, te akinumé tan a
sielu, usieluji uno’an
tan kijut, i ni a
bukldjo’ob che’chi kiné ukinteson
kache’ i kixéboné’.

Ba’a ka’chi kind’,

lj chuyon por ané

i tamad ané kiyoj kaj, a
pinkibiro’b

ke bijo’b de ek’ob.

Ba’a ch’gjd kijin k’a ya’anon

kibisan noj ak’ibi i noj k’in tan

kibuk, i tinxin kinik’ nuk

nicho’b ti kampu, ka’ kind’.
Uchi: Agustina Mondragon Paulino

Uts’ibi ti yokot’an:
Manolo Pérez Salvador

* Revista México Indigena, Nueva Epoco, vol. 2, num. 5, cDI, septiembre de 2003, p. 55.




Ajchimén i naj bolpam*

Ajni untu noj yinik ke updmi untd naj chimén i uyirbi:

—Ba’dsi yakixé kibisdnet.

—Mach abisdnon —uyiri noj yinik.

—Ixdk’a yakixé titiré dentru de jonp’é t’o uxp’é k’in, i jinba k’in
ya kixé kibisdanet.

Te’ asujwini tuyotot uts’ajbi uyit’dk ke jechén ti bisinte t’o naj
chimén. Uyit’dk uyirbi:

—Machaxi ubisdnet, porke te’ uchinét sdmi puru pim atsuk; i
ba’a yaxé ti suskdn de ajt’éro’ pam k’a mach utotojchinénet.
—Kainijasi —uyiri noj yinik.

Ususiuba. Ak’oti jinba k’in, ak’oti najchimén i uk’ati por noj yinik.

Airbintik ke’ mdjch’an tan otot.
—Abuenu, si majch’an noj binilyinik, jinba najt’éro’ pam jinda
yikibisan —uyiri najchimén.

Uts’ibi ti yokot’an: Manolo Pérez Salvador

Ba’a sdjnen ticha’num achen
apatdn tan Jun tgj t'ibird.

Cuentos de engano, para hacer reiry
fantdsticos, coleccién Hacedores de las
palabras, México, CONAFE, 2001, p. 27.

Upusik’é ixim*

Unp’é k’in untd noxi’ixik uk “ati:
—:Chune akixé kik’uxé’la? Majch’an ni’ ixim ta kichén kipad’
wajla, ta kik’'uxé’la.

Jinba k’in upéte yd’ano’b t'o jits’s.

Ak’oti untd noj térom ajlo’ ke kéxtida atiri i uk’atbi ni noxi’ixik:
—iChuxtuba puru tem tem ajutla? ;Chune yanetla t'o?

—Majch’an chune kik’'uxé’t’dko’b.

—Mach awik’@’la ti’ apixanla, ik’ila ni p’et t’o ja’ tan k’ak’ i
bénla unli’b tan. Te’ utik’é’ I6ke ts’ajbénononla ta kijulbén ixim.
A chinki ka’ini, ni térom qjlé’ ubich’juliuba tan p’et i uk’ati k’a tan
numik unp’é ora j¥’bintik updm ni p’et.

—Te’ qj jip’kintik ni p’et, achinki ke’ ya’an

noj k’e’'ndn tik’in ixim; upéte ulqj
chinijo’b ke’ tajtdj ti laj juch’kan i ta
tidte ni wajo’b.

Uchi: Juan Santiago Santiago

Uts’ibi ti yokot’an: Manolo Pérez Salvador

Ba’a sujnen ticha’num achen
apatdn tan Jun tgj t’ibird.

%% * Elisa Ramirez Castaneda (compiladora) &=
Maiz, coleccion Hacedores de las
palabras, México, CONAFE, 2001, p: 24.



Bak’it tan ja’

Uts’ajkan ndkaj t’ibirdjo’b ke’ te’ untd ubik’tdn tan ja’ mach
uts, k’a puede ke chimik si mach a ut kdsu. Si uk’ojoldan kaini
uk’eché: tiwdj, tom sisild, utik’é” alaj iré’” cha’chikéne, ulaj chén

najd i mach jits’ upixan.

Ta ti ts’dkinte ba bdk’itda ubisinte tinxin dk’¥'b unp’é ch’ok
balde de ja’ ka bik’ti , peru uxé ti 'kan 12 ximile de ixim, 12
ximile de ich, 12 ximile de bd’u i 12 uk’éw nich te’.

Jinba yiniko’b ke utisén ni ja’ yuxé uk’intiin i te’ uxé utisén ni ja’
tan uyotot ni aj k’ojoldn, yuxé uk’intiin ti cha’ndm i yuxé ujits’é
ni t’u’b ka’ jobén t’o noj ch’ok te’ k’a tirik upusik’a ti cha’ndm ni
aj k’ojoldn, porke uts’ajkinte ke’ te ubik’tan ni yiniko’b, ni pusik’a
ukolobdn ka bik’ti, i ta ti ts’ijkdan tiene ke ajnék untd yinik ke

yuyi kache’ uts’ijkan.

Uchi: Maricela Méndez Vazquez
Uts’ibi ti yokot’an: Manolo Pérez Salvador




Yina’tdn ta tiyina’tinte®
K’endn ka’ 20 xiktako’b
tinxin otot:

Se’ma bajkd uwoye’ubdjo’b Yina’tdn ta tiyina’tinte:**
unéjo’b uchéno’b t’an. Updse tinxin otot,
Chuxunejo’b? uyoché ko yute ye’s,

mesmesnd unej,
ka” untu noj na’piyo’.
;Chuxune?

Yina’tan qj yina’tinte:***
Isapdn yad’an jonts’it uyok,
tinxin k’in ya’an t’o cha’ts’it,
te’ ya’an ti oché k’in ya’an
t’o uxts’it. ;Chuxune?

*

SEP. Espanol. Lecturas. Quinto grado. Primaria, México, SEP, 2004, p. 20.
www. adivinanzasyacertijos.com consulta realizada el 17 de junio de 2005, a las 14:00.

*** SEGEY. Na’ato’ob, K’'aayo’ob yeetel a’alajba’alo’ob. Ko’one’ex Kanik Maaya. Subdireccion de Educacion
Indigena. Ediciones SEGEY. Mérida, marzo de 1999, p. 19.

*x




Naj ts’ak ke warre t'o jo'ojti’

Uyirkdn ke’ ojni, ajni untd noxi’ixik ke ak’ojoli t’o k’ux juti. Unpé
k’in utuski tijo’kan untd yinik ke dchen ts’ak. Jinba yinik te” utiki
uts’akin ni noxi’ ixik, ut’unbi ujut t'o unpé noj nok’; te’ ya’toan
t’unu ujut ni noxi’ixik, noj yinik upa’sbi unp’é uk’inbitd yij noxi’b i
ubisi tu yotot.

Te’ ayiri k’in ke a irkintik xupik ti ts’ijkan ni noxi’ixik, naj ts’ak
uk’ati utak’in ke airbintik ke yuxé titdjkan t’o ij noxi’b, peru noj

noxi’ixik mach uyoli utojé’.

Uchini ka’ini najts’ak ke machaxi titojkdn t’o noxi’ixik, ubisi
ka’an noj yinik unoja’ kaj i uyirti:

—Jinba noj ixikda, mach yo utojé’on.




Yoj noxi’ixik uyiri kanda:

—Kiné akirbi ke akixé kitoje’ si uts’akinon uts. Peru mach
uts’aki kijut, mds uchok’esdn, te’ machto utili kijut noj yinikda
akichinén upéte kik’inbitd tan otdt, i ba’a mach kichiné ni unp’é
kik’inbita.

Luke upéte yiniko’b yuyiro’b
Uts’ibi ti yokot’an:
Margarito de la Cruz Pérez




Te’ uk’ojolan ni uji*

Uts’ajkdn noxi’yiniko’b ke uk’ojoldn ni uji te ya’an tik’'uxkdn
ixuk’a nuk ch’ok ch’indyo’b utik’éo’b dwit k’a ya’an tixupd ni
uji. Te’ uyoché ni ak’ibi nuk ch’indyo’b uyiré’ob: “ka’ini, ka’ini,
ka’ini”, porke ulotino’b ni uji k’a uch’e¢’uba. Te’ puru pitsi noj
ak’ibi’i ni uji ya’an ti lemejtd nuk ch’inay mach uchero’b
cha’chikoné, uch’ijkibdno’b i uch’ajalan ujino’b.




Kaini uyire’chi ni kinoxi’pap ke
te’ uk’ojolan noj uji utik’e a las
8 te’ jan ik’uyni'i uch’eubd
a loj kuatru ora tinxin ak’ib.
Te’ uk’ojoldn, upéte kinéla
bik’taronla; upéte luke ya’
kajaro’b tan kikiji i tump’e
kijiro’b ke mach nits’t ulotino’b noj
uji: unturo’b ujits’eo’b noj kampana,
yebéro’b ujustdno’o uxuku’b bek’ét. Peru
kinéla, mach kolinla ke xupik noj uji, upéte kolinla
kuxlékonla tan jinba ka’bda. Te” ukuxpdé noj uji
upete kinéla, t’ibirajo’b i bijch’oko’b, a
kikijola t’o ch’ajiljin.

Uts’ibi ti yokot’an:
Margarito de la Cruz Pérez

* Elisa Ramirez Castaneda (compiladora). Origenes
y duenos, coleccién Hacedores de las palabras,
México, CONAFE, 2001, p. 31.



Naj kuerbu i noj ch’ejew™

Untud naj kuerbu ajni t’o tikin ti’i, tqj
che’chidd uchini unp’@ noj suk ch’ejéw
tuyabd noj ch’énej ka’b.

Ayili i ak’oti ka’an noj ch’ejéw. Axi
uchinén ke mach’an kache’dd uxé
ujup’e uyej tamd noj ch’ejéw ta
uyuch’en ja’.

—iChuxune akixé kichen?
—uk’atiubd.

—Kuyi chuxuné akixé kichen —uyiri—. Yakixé ki but’e noj ch’ejew
t’o nuk tun k’a t’ibik ni ja’ asta tu ti’; k’a kaini a kixékuch’én.

Naj kuerbu uyik’i unp’@ noj tun tan ch’ejéw i ni ja’ at’ibi unlip’.

Uyik’i otro tun i ni ja’ at’ibi otro unlip’, uyik’i ti cha’nim ajndn
tun i noj ja’ at’ibi asta tuti’ noj ch’ejéw i ka’ini utik’i uyuch’én.
—Bd’a akinits’e’ noj ja’ —uyiri—. Ba’a yuxe tixupo kitikin ti’i.

K’ajalin: Si ané awd, yaxé achen upéte
luke awiré k’'a mach ak’ilé achen.

Uts’ibi ti yokot’an: Margarito de la Cruz Pérez

* SEP. Espanol. Actividades. Tercer grado. Primaria, México, SEp, 2001, p. 100.



Ukuxté ni yinik t’o ilik’ijo’b

Yidd tan uka’b aj Mayab, kidd ya’ kajdronla bad’a, pitsi [dke
uyirkan, ka’ini chi kache’ uyajtéro’p, k’a kuyila ke ni yiniko’b i ni
xiktako’b tan ch’ok kdjo’b yuyiro’o kache’ uxero’b ukirintan ni
kuxliba i kache’ ukirintinte t’o ilik’ijo’b. Ba’a yakixé ke ts’ajbénetla
ni ch’upin ts’aji.

Uyirkdn ke ta ti lotinte jinbd yiniko’b i xiktako’b ke mach’an
chut’ok kuxlék, nuk #ik’ijo’b ucheno’b patdn por unéro’b, chinén
kache’dd: Naj t’ul up’ikin ch’ok ixim, nukaj toy uchuyeo’b nuk nok’
ke uk’intlesinte, nuk muto’b utdk’uno’b ujut te’; nukaj chojo’®’
utsek’eo’b te’ld k'a uche’no’b uyotét yiniko’b, nuk chdano’b
ukichéob bejuku, nukaj chimayo’b unimsen ts’qji tan otro kdjo’b,
nukaj utsijo’o ukirintdno’o ni bij k’a numik yiniko’b k’a unero’o
uyi’lejo’b iski, nuk muto’b ke warre t’o ankre uye’beno’o kanbd bij
uxé uch’ejo’b i ni kukdyu uchiktan ak’ibi.

Ka'ini ni ilik’ijo’b ukirintano’o ni yiniko’b i xiktdk’ob ke mach’an
chut’ok kuxlek, ixuk’a akixéla kikirintdnla k’'a mach uyibajtdnonlai;.

Uchi: Javier Cohué Chan IF
Uts’ibi ti yokot’an: Margarito de la Cruz Pérez

Wy

Kaini apinkibi nij sirena*

Tan kaj ti San Chépe Pitsil Jut akuxli untd noj tiburdn ke
kachikdnbd k’in uchen muk’ uch’dyu’b i t'o uch’uyu’o ujok’e’
niyiniko’b. Ulajk’uxe’ upéte ldke units’e’ubdjo’ob: Ch’okalo’ob,
ch’ok xioko’b, yiniko’b i xiktako’b. Uné mach uyiki tan uk’ajalin
luke ya’an uchen. Unp’é k’in ak’oti untu pisil ixik, jinbd ixik mach
ak’uxkintin, k’a noj tiburon ydlba t'o.

Ni terom xiok uyojli noj tiburon. Anumi k’in i noj tiburon uk’atbi
ni térom xiok lotojak t’o. Ni ixik uyiri ke che’chi’ uné yolbd
lotojdk. Aldtojiro’b i upinkiesiro’o untd ch’oxidk ke unxét’” uydk’o




ajni ka’ ixik, desde tinxin asta tupam
i desde tinxin asta tuyabd kad’
noj buch’. Noj ixik abik’ti, peru
ka’inichi uch’i u ch’ok xiok.

Te’ anoi noj ch’ok xidk
machajni uk’aba’ k’'a mach
yuyiro’b kache’ uxé ujok’eo’b.
Ni noj tiburon uyiri ke 'kak ka’
Ch’oksirena.

Te’ anumi k’en ja’b, noj ixik i noj tiburon

achimiro’b. Ujuntumd akiji ni Ch’oksirena’. Tem tem akiji uyoj
pixdn, jintubd utik’i nixe tan na’ ja’. Desde jinbd k’in uyirkan
ke te’ unumé yiniko’b nij sirena ujok’e’. Peru te’ units’e’ubd ni
yiniko’b, nij sirena ubixé, k’a bik’td yibajtintik.

Uts’ibi ti yokot’an:
Margarito de la Cruz Pérez

>

’ * Elisa Ramirez Castaneda (compiladora). Agua,
' coleccion Hacedores de las palabras, México, CONAFE, 2001, p. 33.



Noj yinik i noj ixim

Ojni ajni tan unp’@ noj kaj mach nits’t untd noj

yinik ke mach uts uyajté t'o upéte yiniko’b i
xiktdko’b, che’chi t’o una’. Te’ uk’aje’ upa’ ixim
upéte uch’undtan i mach utsijbé una’.

Uts ch’ujd uk’a upa’ ixim. Upéte ulajchone’.

Te’ uk’atbinte t’o una’ ke sijbintik unli’b ixim, uné
uyire’ ke mach ta tisijkan. Utsijben una’ unje’k nuk
xowen ixim. Noj ixik uchen uk’e, uyiré noj k’uxe tan
upusik’d k’a mach asijbintik ixim t’o uyajlo’. Noj
yinik puru tsis upusik’d, ixuk’a upéte k’in uchinén si

_

e

ts’iki upa’ ixim.

o

Unp’e ak’ib noj yinik uyubi unp’e lukujé, ap’ixi i axi
uchinén ke upéte upa’ ixim dlaj nok’oyi, chechi’ uné
dlaj nok’oyi i achimi. Akiji tits’t puru biklé pan ka’b.
Una’ uyubi lukujé, te” axi units’e’'ubd uchini ke ya’an
tits’t pan ka’b ubiklé uyaqjlo’. Jintubad ni ixik anumi
tan uk’gjalin ke uyajlo’ achimi k’a mach upudkaijti
upa’ ixim t’o uléto’b.

Luke upéte yiniko’b yuyiro’b
Uts’ajki: Alicia Lucas Garcia
Uts’ibi ti yokot’an:
Margarito de la Cruz Pérez.




Pojkuajky, Iskirka’b ta noik’™

Uts’ajkano’b nuk noxipo’b mixes, tan na’ kaj Méjiku ke ojni
uchi unp’@ noj na’ noik’. Te” anumi, untu yinik axi tisakir tsi’ tan
te’la. Ak’oti tan unp’é ka’b uk’aba’ Pojkuajky, Iskirka’o ta noik’,
i uchini untém bijch’ok chumuro’b ke ya’an ulaj paseno’b ch’ix
ti uydk’ojo’b. Uyirkdn ke mach ajni ubuko’b. Noj yinik upéki i
uk’atbi:

—Bijch’oko’b, ;chiuxune ya’anet achénla?

—Yaj noxi’b, jan kichila patdn sami, ixuk’a ya’anola

kipa’sendlaj ch’ix.




Uyirkdn ke noj yinik asujwini uk’atin:

—:Kache’ ak’abad’la?

—Majch’an kik’abd’la.

Noj yinik abixi utsek’e’ tsi’. Te’ asujwini tan kaj uts’ajki luke uchi
t’o nuk bijch’ko’b. Asta ba’a uyirkdn ke nuk bijch’oko’b mach’an

koneé ke noj noik’, i ke nuk noiko’b ya’ kuxutdko’b. Jintubd jinbd
ka’b uyirbinte Iskirka’b ta Noik’.

Uts’ibi ti yokot’an: Margarito de la Cruz Pérez

* Federico/Navarrete Linares (coordinador). Hijos de la primavera.
Vida y palabras de los indios de Ameérica, México, FCE, 1995, p. 146.




Sukano’b

Ajni uxtud sukdano’b; chdaturo’b mach uts uyajlibdro’d, k’a ajni
tubdro’b untd ch’ok its’in ke mach yo uyirano’b. Unp’e k’in
abixiro’b uchonéro’b ixim i uye’biro’b uchinén uch’ok its’in ni
tak’in; ni ch’okalo’ uk’ati kidd uch’ijo’b.

Unero’b uyirijo’b ke uchoniro’b tun, yoj ch’okalo’ uts’oni ixuk’a
abixi usdkin nuk na’ tun, ubik’i tan ukostal i utik’i utsd’un.

Ki papla ti uye’bi umatin, ixuk’a nuk tun asujwini ka’ oro.
Aminbintik upéte luke ya’an

uchone’. Te’ ak’oti tuyotdt ubisi ajndn tak’in. Ak’atbintik t'o
usukino’b kidd uch’i tak’in, uné uyirbi ke uchoni tun, peru toj

like uyiri ch’okalo’.




Uchiniro’b ka’ini usukdno’b uch’uchiro’sb tun k’a uchonero’b,
peru ni untd mach uminbi, ixuk’a a kirixiro’b. Uyirbiro’b uyits’in
ke mach toj ldke uyiri, peru ni ch’okalo” mach uyiri jop’ojti’.

Anumi K’in i jinbd sukuno’b mach uyina’tiro’b kache’ uchi
uyits’in k’a laj minbintik nuk tuno’b.

Ldke upéte yiniko’b yuyiro’b
Uts’ajki: Mateo Vega Sanchez
Uts’ibi ti yokot’an:

Margarito de la Cruz Pérez




Nuk noxipo’b uts’ajkiro’o ke untu naj usi ajdki ti’ pa’ i upojli
untd naj wawu’,

Naj usi uk’ati:
—iChuxuné ya’anet achen yidd?
—Yad’anon kisdkin chuxune akixé kik’uxe’. oy ‘g

—¢| ané chuxune asdkin? —uk’ati nqj
wawu’.

—Kiné atiron tiuch’ ja’.
—Uts chi ka’ini —uyiri naj wawu’.

Naj wawu’ uyirbi naj usi:

Ané, uts achen wa’wa’né kachikadd, mach
bo’oqjin, te’ ni kiné jal ta kichen xinbd, kiné ko yile ka’
ané, unumé tan kik’ajalin ke puru pitsi uchinkan nanti iski.

—Toj awiri —uyiri naj usi— si ané awd akibisanet iski, k’a
achinén kache’an.

—Uts ka’ini —uyiri naj wawu’ t’o uch’ajiljin.



Ka’ini, naj wawu’ at’ibi tupam naj usi i ayiliro’b, te” ya’ano’b iski
naj wawu’ uyirbi naj usi:

/., —Pudru tuj apam.

Naj usi akirixi i uyiri ka’ini:

—Si awire’ chdnum jinbd t'an yakixé
kijule’et.

Naj wawu’ abi’kti i mach uyiri ni unp’é t’an.
Te” unajyesi, naj wawu’ uyiri cha’num:

—Pudru tuj apam.

Naj usi akirixi ixuk’a usipti nqgj
wawu’, jindd te’ ayiri ti ka’b
ulajxixubd up’etdk; atusbintik ti
cha’num up’etdk t’o unoxina’ k’a jindd
yuyi ts’ak.

Jintuba uchinkan ke up’etak najwawu’ ya’ tik’itdak.

* Maria de Lourdes Pérez Granados. Relatos zoques, México, CONACULTA,
Direccion General de Culturas Populares, coleccion Lenguas de México, num 17, 1997, p. 37.



Yina’tan chunejo’b”

1. Yix axi kipinkibi,
ik yuxé kikuxlibd
i ba’a axojbintikon kibuk
k’a bisintikon tichimad.

(sn)j [oN)
Uts’ibi tan jun: José Pino
2. Tan ka’b apinkibon
kichiron t’o yix ch’ajano’d
i bajka uyuk’tanon
ya’an utop’eon ajunxot’.

(nfoqas [oN)
Uts’ibi tan jun: Carmen Bueno Rubio
3. Apinkibon tan awdk’o,
akilotinet i akirbénet ke ajnék uts ak’ajalin
si mach ajnek jindabd alot,
machaxet ats’ankun jinbd ch’upin ts’aji.

(a1mnyjn} o)

Uts’ibi tan jun: Manolo Bernabé




4. Tikuw i sisi ya’anon t’o,
i mach sisi sin tikuwlé
kiné mach na’jdon ni riyu

tan kak’o kachikanbd buch’ akichinén

(suoyjiyopyo ifpsy foN)

Uts’ibi tan jun: Manolo Bernabé

5. ¢Yina’tan chuxuné uyoché tan riyu i mach aich’'md?

(;s304 [oN)

Uts’ibi tan jun: Encarna

6. Aki se’tanet,
mach’an kiti’
ya’an kej, ak’uxéon,
abuk’eon i mach ak’ajti’in

(fom foN)

Uts’ibi tan jun: Nicolas Eusebio

Uts’ibi ti yokot’an:
Margarito de la Cruz Pérez

* “Adivinanzas. 1, 2, 3, 4, 5y 6” en http://adivinanzas.blogdiario.com/1162628760/#c112.
(consulta realizada el 26 de agosto de 2010, a las 13:25).




Noj ixim uyuk’e”

Uyirkdn ke te’ ubinilan upéte ni ixim ka’an pik’i, upixdn uchen
uk’é: “uu uu uu” i utsits’eubd uchinén kachikadd, uchinén si

yuxé titiré uyum.
T’o uyuk’e uyire:

“sChuxtuba mach atird kiyum?, mach atird uchinénon, mach
uchiné chuxuné a kik’inilesan, ya’anon ka’ noj te’e, ka’ upéte
bilind ke uk’uxé bek’ét; akixé tijulkan, tit’'unkan k’a k’uxlékon

tan it’opni.”

Tirik noj machit ta tisepkdn i ni sek’i’ka’b ta bojkdk se’p, “uu uu
uu’, otro nuk bilinaro’b yuxéro’b up’isino’b uyuk’é i t’o uyuk’éjo’b
yuxeé uyirbéno’b:

“Ba’a ch’ok ixim, yakixéla kit’'une’et k’7a mach uye’benet uyets’
k’in, k’a ajnéket tan it’obni; k’inpakanbd, semadnba, tikanba k’a
chimiket.

“Mani axé tiajné awal, mani’ axé tikuxté tan jinba ka’b, ba’a
k’inéla ka’ bilind akixéla tiyajkan, yuxé ti ajné noj k’'enan
kiydlo’b, yakixé kibut’ela ka’b, ayum mani’ uyolinet, mach yo
tirik uchinénet, mach yo uchinénet ixuk’a uwaliktet.”




T’0 jindd noj ixim uchi noj kirixlé, i noj uk’é i utsits’eubd uchinen

kachikada.

Taj che’chida uchini uyum, ya’an t’o uch’ajiljin, uchi ak’ot t’'o
ch’qjiljin, utik’i use’tan biling, i utiki uk’iye’ “ule ule ule” i unikubd
kachikada, “iiii iii iii, i uyirbén nuk bilina:

“Ba’a yaxé achinénla, yutiré kiyum, utisen noj machit t’o noj
tsek’i’ka’b; yaxéla tixot’kan i tibojkdn.”

Nuk bilinajo’b t'o uyuk’@ uyirijo’b:

“Machuché, machaxdnla tichimd, tupami yakixéla
kipaminkibdla, yuxé upinkibinonla ti cha’num noj noja’ i noj
ka’b, yakixéla tan uka’b a chiméno’b, yakixéla kisitiknesdn
kipixdnla, peru yakixéla tikuxté ticha’num; i nuk bilinajo’o
uyireo’b t’o utse’néjo’b; machaxodnla tinondj chimd.”

* Clemente Jiménez Tirso. Relatos nahuas, México,
CONACULTA-Direccién General de Culturas Populares,
colecciéon Lenguas de México, nim. 19, 1997, p. 15.




Chuxtuba ni te’el yichu’ puru
ch’in, ch’in*

Jinbad #lik’i uk’aba’ te’el yichu’, puru ch’in ch’in, otro ilik’ijjo’b
mach noj uch’in ch’in ka’ jinda.

Uné uyindtan kachikadd ajnék chuxuné yuwd.

Yebé k’in units’e’et; che’chi uchen dwit nits’i ti” awotdt, yebé
uyireo’b ke mach uts te uchen jinbd dwit, peru mach toj, uné
ya’an uts’ajbénet ke chuxtuné anumi mach nits’i.

Naj te’el yichu puru ch’in ch’in, uyirkdn ke ya’an uch’inchiné k’a
ojni uk’uxi upusik’a yiniko’b i xiktako’b.

Ojni te’ uchemo yiniko’b i xiktdko’b, upulkinte tan noj na’ k’ak’.
K’a si puru tsis upusikd nukaj chemeno’b mach apul sep.

Si mach akirintintik uts naj chemén ka’an tipulé, noj te’el
yichu’ uxdch’ben upusik’a ta uk’uxe’. Jindd unumé
kachikanbd ratu, jintubd noj ti’il yichu’
puru ch’in ch’in.




Te uchimo untu i uyiréo’b upuleo’b, noj te’el yichu’ usukpékinte
k’a ajnék nat. Peru uné usuwiné sep k’a uxuch’un ni pusik’a.

Mach’an otro ilik’i ka noj te’el yichu’; sema’ uné ya’an, sema’
uné ch’in ch’in, k’a uk’uxbén u pusik’a yiniko’b i xiktako’b.

Jinbd ch’upin ts’qgji uts’ajkdn nuk noxipo’b.

Eloti toj ke uyirkan, ba’a si achinén uts noj te’el yichu’, eloti
ya’an units’e@’et k’a uts’ajbénet luke a numi o yuxé tinumé.

Te units’e’et uchen awit, unumé pan awotdt o kachikadd;
kachikanbd ratu yaxé awubin popi'ts’aji o uchimo aparientejo’b.

Noj ti’il yichu” k’en uk’ajakin.
Yebé uyireo’b ke mach uts units’e’et; peru mach toj; uné

units’e’et k’a uyirbénet ldke
7

ya’an tinumé o jan numi.

,? Uchi: Benito Peralta G.
Uts’ibi ti yokot’an:
Margarito de la Cruz Pérez

* Martha Tello Diaz (coordinadora).
Relatos Pai Pai, México,
SEP-Direccion General de Culturas
Populares, Lenguas de México,
num. 1, 1994, p. 28.



Nichte” —pisil yokoixik t’o uik’en na’ jut— uyoli untd yokoyinik
uk’aba’ Ajse’p unumé. Jindd akajli t’o yiniko’b i xiktako’b

ke yuyiro’b buya, ixuk’a Nichte’ t’o Ajse’p unumeé umuku’
chinénubdro’b.

Tuyoché k’in, te’ yad’an tilemejtd ka’ noj na’ jutk’ak, Nichte’ t’o
Ajse’p unumé uwoye’ubajo’b tan unp’é ch’ok te’e ke ukijo nits’i
t’o naj k’aj i ilas pa’, ko kijé uyets’ tan noj yix bo’oy.

Ucha’tumaro’d uchinénubdro’o unp’é ratu, k’a mach xik

tichinkdn t’o updapo’p ljnich.

Ulot IjNichte” —jinbd lot ke mach yo uchinén ljnichte’ uchini ldke
ya’an uchen yoj térom xidk a bixi uts’ajbén unojd tan kaj. Desde
ya’i ljnichte” mach asujwini uchinén Ajse’p unumeé.

Noj uji, ke yuyi chuxuné ya’an una’tan tan upusik’d yoj
yokoyinik, unp’é ak’ib uyirbi:

—K’ibi akichini ljnichte” warre t’o uk’e, yoro’b ke l6tojak t’o untu
yinik ke mach uyolin. Mach’an chuxuné upolé uchen, ixukd
uk’atbi ni unoja ti iski uk’aba’ Ajtupd ke’ chemik k’'a mach
lotojesintik. Ajtupd uyubi luke ya’an tik’atbinte t’o ljnichte’
Mach uyiki tichem, uchi ke’ sujwinék ka’ unp’é nich te’.
Jindabd uts’ajbon kilot noj noik’.



) —Uji, ts’ajbénon, tkanbd nich asujwini ke yoj nichte’?
—iAy kilot, ni kiné ni noj noik’ kuyilal!

—iAjtupd, Ajtupd! —uyiri tem tem Ajse’p unumé—.
Kuyichi ke’ tan uto’ ke yoj Nichte’ yakixé kipojlen
ujits’ikndan uti’. Kuyi ke akixé kipojlen. jLotinon kisdkin,
kuyi ke’ ané awi kache’dd!

De yad’i uyak’o Ajse’p unumé —tan chi ujut noj uji— utik’i
tich’och’okan, tich’och’okan, asta ka kiji ka” untu pitsil
ch’ok mut t’o kachikanba ukolor, ke apasi se’p ti yile. Uné

asujwini ka’ tsupitsaja.




Desde jiba k’in, Ajse’p unumé después ke akiji ka’
untu tsupisajd, anumi upéte k’in sakin uti’ upéte

nichte’ de ajuntu ajuntu.

Uts’ajkinte t’o nuk noxiniko’b ke Ajtsupisaja machté polé
linichte’.

Uts’ibi ti yokot’an:
Margarito de la Cruz Pérez

* José Repollés. Las mejores leyendas mitoldgicas, 4a edicién.
Espana, Editorial Optima, 2002, p. 385.

Tsu’bitaj ta bijch’ok
ke achimi*

Bajka ya’an uts’ajkan: T'e uk’oté
uk’inijé aj chimén yiniko’b i xiktako’b
uk’ajti’ino’b t’o ye’e ke uk’uxiro’b te
akuxliro’b pan ka’b.

Jinbd k’in ak’oti ixuk’a:

ljuana: Numén, numén tichumté.
ljmari’: ljuana, ;yaxé alotinon? K’a
akixé kicherbén upa’ ye’e ch’ok

bijch’ok aj chimen.

ljuana: Yakixé kilotinet, yakixé ba’a
tan awotot.

Iljmari’: Jakichén, akipi’tanet
tan kotot.

Bajkd ya’an uts’ajkian: Unumsiro’o
upéte k’in uchéno’b ye’e.




ljmari’: Se’p ljuana, kola
kik’ela pan piyté’” upéte ye'e ke
akichila.

Bajkd ya’an uts’ajkudn:
ljkoncha, aochi t’o noj ankiré
tan otdt, uchini upéte luke
ya’an tan piyté’ uyiri ujok’e
ljpetu’.

lijkoncha: jljpetu’!, jljpetu’],
ilipetu’!, tirén achinén upéte
luke ya’an pan piyté’.

ljpetu’: ljkoncha, tojchi ke
ya’an cha’chikoné pan piyté’,
ya’an ja’ds, papaya, xantiq,
sdjem ch’'um, dkum, ts’in i
malanga; che’chi kdchikdmba
kolor ch’ip.

Bajka ya’an uts’ajkan: Ya’toan
uts’ajkuno’b ldke uchiniro’o te’
ak’oti una’ ljkoncha uyirbén:



Una’ ljkoncha: Mach xiketla ach’eméla luke ya’an pan piyté’.

ljkoncha: k’a najtiki yuxé uk’uxero’o up’ete kich’ok its’inla
i kisukunla aj cheméno’b. Taxtd xupik tik’inti’kan yakixéla
kipukajtanla k’a che’chi anéla yaxéla tik’ux.

Bajka ya’an uts’ajkan: Tuxupibd k’intiyd apukajtintik ta upéte
bijch’ok ldke ajni pan piyté’ i abixiro’b tuyotét uk’uxlerdno’.

* Sandra Guadalupe Ac Chi. Cantos y cuentos en maya, México, SEP, 2002, p. 64.



Ni ixim*

Uch’ije ni ixim tan upima pisil yopdjo’b

i achinén tan noj k’endn biling,

uyiré’ob ke’ ta nukaj kaxtrant’dno’o
tubd chi ta nukaj yokot’dno’b ba bek’o’b.

Ujibé” uyopd t’o use’né

te’ utilkan t’o yoj pisil noik’

uyik’é tichinkan ajuntuch’o’b t'o ubek’o’b
ka’ ilera t’ijit’ak t’o uye,;.

Uchun, ke tan uyopd upék’e ka’ jo’ojti
uchen pensd de naj xuch’ke ya’ muku uk’a
tan upechté uk’¥'b ni k’en tak’in.

K’a uchinkdn ka’ k’ib ke putsé chen
ke uputs’é tan utinxind ka’b
t’o unmuch’ tuk’ib noj k’endan tak’in.

Uchi: José Santos Chocano
Uts’ibi ti yokot’an: Manolo Pérez Salvador

* Valentin Zamora y Ma. Esther Valdés.
Cielo, tierra y mar. Libro de lecturas 6,
Meéxico, Ediciones Pedagdgicas, S.A.
de CV,, 1986, p. 86.




—_ jAwik’é! jAné achen podé awik’é’!

I’kak*

Upéte yiniko’b ke usdkinet yuxé uk’atbénet:
Noj yinik ke puru k’en tak’in tubd puru ts’d’b,
apisil ts’qji; jin majch’an tak’in tubd, atak’in;
jin tem tem ujut, jin uch’ajalesdan ajin; jin
majni’ uk’ilé, jin yo buyaq; jin ke yo ajnék

uts, jin uch’imbén yajin ulot. Upéte yiniko’b
ke usdkinet uyute pensd k’a to k’atbénet
cha’chikone.

il ané puru awolba atik’é! | ané puru a wolba
a ch’e’ ta’ k’ajalin: “i{Majni’ achén kaini!”
iMajch’an bida! Ni Iéyob ke upukajtan mukd ni
pisil k’ajalin uyiri k’a yuxé uyik’é ni pribilejiujo’b
t’o pribilejiujo’b, upéte luke uts ta ni kuxtéjo’b:




Jip’éka ora ya’an tan ni unp’é
k’in, ané awik’e, aunke se’'ma
se’né, aunke anet’@ ni k’¥'b, aunke unp’é t’an ta
unikin ni pixdn...

“Ixuk’a akiré’ ke’ 'kak sin ke pi'tintik ke
sutats’bintiket”.

Uchi: Amado Nervo
Uts’ibi ti yokot’an: Manolo Pérez Salvador

* Valentin Zamora y Ma. Esther Valdés. Cielo Tierra y Mar. Libro de lectura 6,
México, Ediciones Pedagdgicas, S.A. de C.V., 1986, p. 172.



Pitsi upixano’b*

Ch’d’dgjo’b pan binild

untu térom xidk t’o untd térom qjld’.

Uk’uxé’o’b ardnxax, ulaj ts’dts’'unubdjo’d
ka’ nuk bulejo’b ulaj xak’in uyémo’b.

Ch’d’dgjo’b ti’ ja’

unty térom xidk t’o untd térom qjld’.
Uxdk’inubdjo’d ka’ pajild, ulaj ts’dts’'unubdjo’o
ka” nuk bukldjo’b ulaj xdk’in uyéomo’b.

Ch’d’dgjo’b tuyabd ka’b
untd térom xidk t’o untd térom qjld’.
Mach uyiriro’o cha’chikone, mach
uts’uts’obdjo’b, ch’ijkd’b i chijkdp’op’.
Uchi: Octavio Paz

Uts’ibi ti yokot’an: Manolo Pérez Salvador
Ba’a sujnen ti cha’num achen apatdan tan Jun taj t’ibird.

Akichinénet tan nichté’

Anéjetchi tan nichte’,
jin unikin kipixdn,

jin upisilesan kibojté’,
jin ukirintan kipusik’a.

Anéjetchi tan nichte’,

jin ke puru kolbg,

luke uyiré’” kipixdn,

ke ulaj usesdn ko numé kich’ich’é.

[xuk’a, te u jinch’ikndn puru yajd kik’djet,
puru pisi a kichinénet tan kipinkibag,
k’a anéjetchi tan nichte’, ke por apisilanet puru
ch’aja ujin kibojte.
Uchi: Salomé Martinez de la Rosa g
Uts’ibi ti yokot’an: Manolo Pérez Salvador 3

Naj ts’ib pitsil
k’ajalin i nij tsuk*

| Tan uwiyibd jinba yinik ke uts’ibin chachikdmba
pitsil k’ajalin, ya’ajni untd ni tsuk ke ulaj k’'uxbén
upéte ni jun ke uts’ibin ni aj ts’ib jun. Ak’oti
unp’@ k’in ke ni ajts’ib jun akirix-i, k’a mach
akolobesbintik ni unk’é jun i k’a jin uk’uxbitd ni

- —

| nij tsuk.

r Uy+'bi cha’chikone k’a chimik, uyik’i ij k’echij tsuk i
| uy+'bi asta nukaj miso’b, peru ka’inichi ulaj k’'uxbinte

ni ujun, mads akirix-i i uyiri k’a yuxé uye’bén benenu

| tan noj boni’jun k’a chimik ni tsuk.

Jinba chuk’a jin uye’bi utsimsi ni nij tsuk. Jinchiba |
k’in, ni noj yinik ulaj ts’ibi ni libru ke ya’ajni tan |

uk’ajalin, k’a nij kaben ij tsuk mach uye’bi uts’ibin.

Uchi: Tomas de Iriarte
Uts’ibi ti yokot’an: Manolo Pérez Salvador

* Eliana Pérez y otros. Kuko. Ejercicios de lectura para
primaria. Recopilacion de Textos Infantiles. México,
Editores Mexicanos Unidos S.A., 2009, p. 8.



Naj ken i nukaj xich’ob”

Nukaj xdch’ob a ochi tan kun tan unp’é otét, peru upoijlijo’b

o
se’ma untud naj ken, uk’echijo’b i ubisijo’b ante de ke p’ixik |
uyum ni otot. V

Te’ nukaj xdch’ob uyirijo’b utsumséno’b ni naj ken, jinda uyiri:

—iMach atsumsénon! —uyirbi nukaj xuch’ob—. Ch’imila
tan ak’ajalinla k’a kiné k’ini ak’dronla, akip’ijtesdnetla te’
ujinch’tkndn k’a bixiketla tipatdan.

—iPor jinchitubd yi kistimsénet t’6ko’b! —uyiri untd naj xuch’™—.
Te ap’ijtesan ayum ané mach awik’dn tixuch t’oko’b.

Majch’an cha’chikéne ke nukaj perrujlé mach yo uyubin, jinba
yiniko’b ke uchen tutojd mach yo uchinéno’b.

Uchi: Esopo
Uts’ibi ti yokot’an: Manolo Pérez Salvador
Ba’a sujnen ti cha’num achen apatdn tan Jun taj t’ibird.

— *Eliana Pérez y otros. Kuko. Ejercicios de lectura para
primaria. Recopilacion de Textos Infantiles. México,
Editores Mexicanos Unides S.A., 2009, p. 8.

Notas




En este Libro de lecturas hay
textos de diferentes autores y
pueblos, obras que permiten
desarrollar la habilidad de

la lectura en voz altaq, la
identificacion de algunos
elementos bdsicos que dan
sentido a nuestra lengua escrita y
textos recreativos que permitirdn
poner en juego la imaginacion del
lector.

Fueron seleccionados pensando
en los contenidos y actividades
del Libro del adulto y en la
importancia de la palabra escrita.

